
HAPET MBLEDHJA

Mimi Kodheli — Miréméngjesi!

Fillojmé mbledhjen e Komisionit pér Politikén e Jashtme.

Pérpara se té filloj me rendin e dités, i uroj miréseardhjen né gjirin e kétij komisioni
zotit Ditmir Bushati! Miré se erdhét zoti Bushati né komision!

Sot né rendin e dités kemi: miratimin e kalendarit 3-javor té punimeve té Kuvendit.
A keni ndonjé gjé pér kalendarin? Nuk keni.

Miratohet.

Po ashtu né rend dite edhe miratimin e procesverbaleve té mbledhjeve té datave 23
dhe 24 janar 2019. A keni ndonjé vérejtje pér procesverbalet? Nuk kemi.

Miratohet.

Atéheré, kalojmé né njé projektligji shumé té réndésishém, projektligji “Pér
ratifikimin e protokollit t€ Traktatit té Atlantikut Verior pér aderimin e Republikés sé
Magedonisé sé Veriut”.

Pérpara se t’jia jap fjalén zévendésministrit t¢ Mbrojtjes, zotit Petro Kogi, dhe zonjés
Artemis Dralo, zévendésministre pér Punét e Jashtme dhe Europén, dua té theksoj se ky éshté
njé projektligj i njé réndésie té vecanté. Shpresoj gé Shqipéria té jeté ndér té parat vende gé do
ta miratojé apo ratifikojé kété protokoll, sepse flitet pér njé vend fqinj, flitet pér njé vend té
rajonit me njé pérgindje té konsiderueshme shqiptarésh, flitet pér njé proces pér té cilin
Magedonia e Veriut ka luftuar dhe punuar fort. Pér shkak té emrit ka pasur njé pengesé, dhe
patjetér qé do ta diskutojmé sot, e cila tashmé éshté tejkaluar.

Pas 10 vjetésh pérpjekje pér té mbérritur aty ku, né fakt, Magedonia e Veriut mbérrin
sot, ne thjesht dhe vetém, si mbéshtes qé kemi gené, do té vazhdojmé té jemi ndér té parét gqé
me ratifikimin e kétij protokolli, do té tregojmé se realisht e kemi pér zemér kété rajon, siguring,
mbarévajtjen dhe rrugén euroatlantike té té gjitha vendit.

Tritan Shehu - Zonja kryetare, dua té di se cili éshté komisioni kryesor pér kété
marréveshje dhe né bazé té pérgjigjes suaj kam komentet e mia.

Mimi Kodheli — Pér proceduré do t’ju jap njé pérgjigje dhe mé pas do té dégjojmé
zévendésministrat dhe relatorin. Mé pas kemi pyetje dhe komente...

Tritan Shehu — Kjo ka té béjé me rendin e dités dhe me procedurén, para se té fillojé
mbledhja, sepse pér shembull, mbledhja mund té konsiderohet nul.

Mimi Kodheli — Zoti Shehu, ju mbledhjen nuk e konsideroni dot nul...

Tritan Shehu — E konsideron Rregullorja e Kuvendit.

2



Mimi Kodheli — Besoj se né rastin e praktikés té ndjekur pothuajse 2 vjet mé paré,
ku vendet anétare firmosén protokollin e Traktatit t¢ Atlantikut té Veriut pér aderimin e Malit
té Zi né NATO, Shqipéria ka gené i pari parlament gqé ka e ratifikuar kété protokoll dhe
komisioni pérgjegjés ka gqené Komisioni i Sigurisé. Né até kohé Kryetar Kuvendi nuk ka gené
zoti Rugci, por té tjerét e kané menduar se duhet té ishte késhtu.

Zoti Shehu, edhe uné ndaj té njéjtin opinion me ju qé, né fakt , Komisioni pér Politikén
e Jashtme duhet té ishte komisioni pérgjegjés. Megjithaté éshté e réndésishme qgé ky komision,
pavarésisht se éshté komision pér dhénie mendimi, ka té gjithé tagrin, detyrimin qé ta
konsiderojé kété projektligj si njé komision pérgjegjés, nuk besoj se ka ndonjé dallim té madh.
Késhtu, mendoj qé pas njé diskutimi konstruktiv dhe shterues, gé ju do té béni, mund ta kalojmé
ashtu sig éshté edhe né traditén e kétij komisioni.

Gjithsesi besoj se éshté pér shkak té faktit se edhe né rastin e paré éshté ndjekur kjo
rrugé dhe mendoj se nuk e kané menduar mé shumé se kag. Uné kam béré kérkesén time né
kété rast, kam théné gé Komisioni i Politiké sé Jashtme duhet té jeté komisioni pérgjegjés.
Megenése kemi pasur procedura relativisht té pérshpejtuara, pér shkak té déshirés gé kemi
pasur pér té gené njé ndér vendet e para qé e ka ratifikuar kété marréveshje, ju kujtoj se Gregia
e ka ratifikuar protokollin té€ premten e kaluar, Bullgaria kéto dité dhe dje Sllovakia...

(Ndérhyrje pa mikrofon)

Késhtu gé zonja zévendésministre fjala éshté pér ju dhe mé pas pér zotin Kogi, né
qofté se ka digka pér té shtuar. Mé pas do té kalojmé né pyetje, komente dhe diskutime.

Faleminderit!

Artemis Dralo — Faleminderit, zonja kryetare!

Té nderuar deputeté,

ME lejoni té béj njé pérshkrim té shkurtér té kétij projektligji, i cili ka pér géllim
ratifikimin e protokollit t€ Traktatit t¢ Atlantikut té Veriut pér aderimin e Republikés sé
Magedonisé sé Veriut, i cili éshté nénshkruar mé 6 shkurt té 2019-és né Bruksel.

Paragitja né Kuvendin e Republikés sé Shqipérisé e protokollit pér ratifikim vjen né
zbatim t€ nenit 17 t€ ligjit nr. 43/2016 “Pér marréveshjet ndérkombétare té€ Republikés sé
Shqipérisé”.

Traktati i Atlantikut t€ Veriut parashikon, né ményré té qgarté, se vendimi pér
anétarésimin e shteteve té reja merret me unanimitet nga té gjitha shtetet anétare. Ftesa gé iu
akordua nga NATO Republikés sé Magedonisé sé Veriut ka ardhur si njé vlerésim pér vullnetin
e vazhdueshém politik t€ vendit ton€ fqinj pér t’u anétarésuar né NATO pér reformat e

ndérmarra nga ky vend, pér pérpjekjet né pérballimin sfidave té sigurisé, si dhe pér angazhimin

pér té pérfunduar marréveshjen historike me shtetin grek lidhur me ermin. Kétu mé lejoni té
nénvizoj rolin konstruktiv dhe mbéshtetés qé faktori shqiptar né Magedoniné e Veriut i ka
dhéné procesit té anétarésimit té kétij vendi né NATO.

Rotacioni politik né vendin fqinj, kryesisht arritja e Marréveshjes sé Prespés pér
céshtjen e emrit me Greqiné, i ka nxitur vendet anétare t¢ NATO-s, né takimin e kreréve té
shteteve dhe geverive té vendeve anétare té aleancés, i cili &shté mbajtur né datat 11 dhe 12
korrik 2018, qé t’i akordojné Republikés s¢ Maqgedonisé s¢ Veriut ftesén pér t’u anétarésuar né
NATO.

Ratifikimi i protokollit t€ anétarésimit té Republikés sé Maqgedonisé sé Veriut né
NATO né aspektin politik éshté né zbatim té ploté té politikés s€ NATO-s té dyerve té hapura.
Gjithashtu, pérbén njé shembull té garté té parimit politik dhe demokratik se ¢do shtet sovran
ka té drejtén e pakundérshtueshme pér té zgjedhur né ményré té liré aleancat e veta.

Republika e Magedonisé sé Veriut ka béré njé rrugé relativisht té gjaté drejt
anétarésimit né NATO. Nése mé lejoni, dua té pérshkruaj pérpjekjet institucionale té
Republikés sé Magedonisé sé Veriut pér té arritur anétarésimin né NATO. Ato kané filluar
gysh herét, me anétarésimin né nismén e partneritetit pér page mé 15 néntor 1995. Né até kohé
ish-Magedonia u pranua né késhillin e bashképunimit té Atlantikut t& Veriut, i cili u pasua mé
pas né vitin 1997 nga késhilli i partneritetit euroatlantik. Mé 14 gershor té vitit 1996 né Shkup
u hap zyra pér ndérlidhjen e NATO-s dhe né fund té *97-s u hap né seliné e NATO-s misioni
I pérhershém i Magedonisé. Né prill té vitit 1999 né samitin e NATO-s né Uashington, ish-
Republika Jugosllave e Magedonisé mori statusin e vendit kandidat pér anétarésim dhe gé prej
asaj kohe filloi pjesémarrja e vendit né planin e veprimit té anétarésimit.

Republika e Magedonisé sé Veriut &shté vlerésuar pozitivisht nga vendet aleate pér
pjesémarrjen e saj né misionet ndérkombétare pagésuese, duke filluar gé nga viti 2002 me
misionin ISAF né Afganistan, si dhe mé pas né vitin 2006 né misionin e BE-sé ALTHEA, né
Bosnje dhe né Hercegoving.

Pér sa i pérket rrafshit té sigurisé, ky anétarésim ka ndikuar drejtpérsédrejti né rritjen
e sigurisé né hapésirén euroatlantike, si dhe né rajonin e Ballkanit Peréndimor. Anétarésimi i
Republikés sé Magedonisé sé Veriut né NATO redukton mé tej influencén e fugive té treta né
rajonin toné, si dhe ndikon ndjeshém né forcimin e marrédhénieve té fginjésisé sé miré. Ashtu
si¢c e kané béré té garta vendet anétare t¢ NATO-s, procesi i reformave né Republikén e
Magedonisé sé Veriut duhet té vazhdojé jo vetém gjaté periudhés sé anétarésimit, por edhe mé
pas. Ky éshté njé proces né vazhdimési, gé synon bérjen shtet anétar i NATO-s me aftési té

Gjithashtu, vendet aleate kané béré té ditur se déshirojné té shikojné pérparim né Iémin
e reformave né sektorin e inteligjencés dhe té sigurisé, té sundimit té shtetit ligjor, pavarésisé
Sé gjygeésorit, si dhe aftésive mbrojtése té vendit. Me hyrjen né fuqi té kétij protokolli nga té
gjitha vendet anétare sekretari i Pérgjithshém i NATO-s i komunikon geverisé sé Republikés
sé Magedonisé sé Veriut ftesén pér t’u pranuar né Traktatin e Atlantikut té Veriut. Né pérputhje
me nenin 10 té traktatit Republikés sé Magedonisé sé Veriut béhet palé né té vetém kur
depoziton instrumentin e anétarésimit né geveriné e Shteteve té Bashkuara t¢ Amerikés, gé
éshté edhe depozituese e traktatit.

Protokolli hyn né fugi kur secila nga palét e Traktatit té Atlantikut té Veriut té keté
njoftuar pér vendimin e marré geveriné e Shteteve té Bashkuara t&é Amerikés. Pér Republikén
e Shqipérisé kjo proceduré do té ndiget pas hyrjes né fuqi té ligjit té ratifikimit té kétij
protokolli. Shpresojmé né seancén e radhés, ditén e enjte, dhe bie gé té jemi shteti i katért,
megjithése konsiderohemi nga shtetet e para. Népérmjet kétij ratifikimi Republika e
Shqipérisé béhet ndér vendet mé té réndésishme té aleancés, qé shprehet pozitivisht pér
anétarésimin e Republikés sé Magedonisé sé Veriut né NATO.

Faleminderit pér vémendjen!

Mimi Kodheli - Faleminderit, zonja zévendésministre!

Zoti Kogi, a keni ndonjé gjé pér té shtuar?

Petro Kogi — Faleminderit, zonja kryetare!

Té nderuara zonja deputete dhe zotérinj deputeté,

Vetém dy fjalé, megenése zévendésministrja Dralo foli garté dhe pérfagéson
ministriné lider né miratimin e kétij projektligji.

Dua té them se anétarésimi i Magedonisé sé Veriut né NATO é&shté njé investim i
drejtpérdrejté pér interesat gjeostrategjike té Shqipérisé dhe té shqiptaréve né rajon. Té mos
harrojmé gé né Magedoniné e Veriut banon njé popullsi e konsiderueshme shqiptarésh. Kjo do
té thoté se ata mé né fund do té jené pjesé e NATO-s, sepse, sé pari, NATO-ja, nuk éshté njé
organizaté ushtarake, por é&shté njé organizaté politike. Sigurisht, éshté njé investim i
drejtpérdrejté pér demokraciné dhe shtetin ligjor né Magedoniné e Veriut, domethéné edhe né
interes té shqiptaréve, té cilét ishin faktori deciziv né pérkushtimin euroatlantik té vendit,
sidomos né procesin e negocimit me Greqiné pér ¢éshtjen emrit. Pér shkak té zhvillimeve
politike né Magedoniné e Veriut, faktori shgiptar ishte deciziv.

Nga ana tjetér, me pérfundimin e kétij procesi, pra té anétarésimit t& Magedonisé sé
Veriut né NATO, atéheré ishulli gé nuk éshté pjesé e NATO-s zvogélohet dhe kétu ne kemi



interes té drejtpérdrejté pér Kosovén, gé do té thoté energji dhe vémendje e posagcme, pra
tashmé do té kété mundési € t’i drejtohet Kosoveés.

Faleminderit!

Mimi Kodheli - Faleminderit, zoti Kogi pér prezantimin!

Zoti Bushati éshté relatori i kétij projektligj.

Urdhéroni, zoti Bushati!

Ditmir Bushati - Faleminderit, zonja kryetare!

Faleminderit kolegé pér prezantimin e késaj nisme!

Né radhé té paré, dua té ndaj opinionin tim, si¢ e tha edhe zoti Shehu, gé komision
pérgjegjés pér kété projektligj duhej té ishte normalisht Komisioni pér Politikén e Jashtme.
Ashtu si né vitin 2015, por edhe né kété relacion té sjellé nga Késhilli i Ministrave, si¢ e tha
edhe zoti Kogi, institucion pérgjegjés pér kété nismé éshté Ministria pér Europén dhe Punét e
Jashtme.

Né fakt, para sé gjithash, NATO éshté njé organizaté politike dhe besoj se ky gabim i
Konferencés sé Kryetaréve shpresoj té keté gené thjesht njé lapsus, jo njé gabim konceptual.
Kétu ¢éshtja nuk géndron nése do ta kalojmé me konsensus apo jo kété akt, sepse besoj se
asnjéri nga ne nuk ka dyshimin mé té vogél né pérkatésiné atlantiste té klasés politike shqiptare
apo té paktén té konfigurimit aktual té parlamentit shqiptar, por kjo éshté njé céshtje gé ka té
béjé me ményrén se si konceptohet kjo organizaté dhe prania joné né kété organizaté.

Sé dyti, mendoj se éshté e domosdoshme qgé relacioni dhe raporti i kétij komisioni
duhet té jeté sa mé i qarté, sepse ka lidhje me interesin strategjik té& Shqipérisé. Pér fat té keq,
kjo gjé mungon né relacionin e ardhur nga Késhilli i Ministrave. Uné e kam lexuar me shumé
vémendje dhe duket sikur kemi té b&jmé thjesht me njé dokument klasik, me njé marréveshje
té radhés, g€ vjen né parlament pér t’u ratifikuar. Kjo €shté edhe arsyeja qé, me vullnet t& plotg,
nuk kam ndér mend té lexoj relacionin e pérgatitur sot kétu, as té citoj nenet e Kushtetutés,
sepse secili nga ne e di qofté nenin pérkatés té Kushtetutés, gofté nenin pérkatés qé ka lidhje
me marréveshjet ndérkombétare. Un€ mund t’ju them, duke u nisur nga konstatimi né relacion,
ku flitet pér Magedoniné si vendi kandidat pér t’u futur né NATO pas Samitit t€ Uashingtonit,
se éshté njé lapsus dhe mbase éshté ngatérruar me procedurat qé ka procesi i anétarésimit né
Bashkimin Europian. Ne fare miré mund t’u kthehemi dokumenteve kryesore themeluese té
NATO-s, apo procesit gé ka kaluar Shqipéria dhe vendet e tjera té ngjashme, apo procesit té
fundit gé kaluam para dy vjetésh me Malin e Zi, ku dimé se ka njé ftesé pér té filluar procesin
e bisedimeve dhe para késaj ftese, natyrisht, jané procedurat gé kané té béjné me map-et dhe

me ciklin e map-ve, gé u pérmendén edhe kétu gjaté prezantimit.

Sé treti, &shté shumé e réndésishme jo vetém né raportin e kétij komisioni, por edhe
né raportin gé do té keni ju, zonja kryetare, né Kuvend, pér ta pércaktuar qarté, pasi né relacion
nuk pérmendet Marréveshja e Ohrit. Né rast se flasim pér interesin toné strategjik né rajon, kjo
nuk éshté njé garé midis vendit toné, Sllovakisé, Greqisé dhe Bullgarisé, se cili nga ne do ta
ratifikojé i pari kété marréveshje. Por krahas pérkufizimit té rolit dhe peshés sé aktoréve té treté
né rajon, me ankorimin e Shkupit né NATO, interesi strategjik i Shqipérisé dhe politika
shtetérore e Shqipérisé, e konfirmuar nga t€ gjitha geverité e pas viteve 90, ka t€ béjé¢ me
avancimin e té drejtave té shqiptaréve atje.

Dégjova pérfagésuesit e geverisé, té cilét thané se Shqipéria ka njé politiké shtetérore
né kété piké, por kétu nuk po flasim as pér sasi dhe as pér prezencé té shqiptaréve, por po flasim
pér shqiptarét si njé nga dy komunitetet shtetformuese né Shkup. Kjo éshté pjesé e programit
té politikés sé jashtme té késaj qeverie, gé e kemi miratuar té gjithé né Kuvend, té paktén ne té
maxhorancés, e cila éshté konfirmuar né Samitin e Uellsit dhe gé duhet té jeté pjesé e
dokumenteve té Kuvendit, megenése nuk éshté pjesé e relacionit té sjellé nga Késhilli i
Ministrave.

Né vitin 2014 éshté béré njé betejé e gjaté pér té pérfshiré Marréveshjen e Ohrit si
kriter pér avancimin e vendit né NATO, ndaj kjo duhet té figurojé zyrtarisht si dokument i
Kuvendit té Shqipérisé. Ndérkohé, ne po presim gé té vijé edhe zoti Xhaferri, i cili do té flasé
pér kété céshtje.

Uné besoj fugimisht se duhet té jeté pjesé e relacionit toné géndrimi i SECP-sé,
deklarata zyrtare e presidencés shqiptare né vitin 2015, pikérisht né mbéshtetje té interesit té
shqiptaréve né Shkup pér té avancuar mé tej me Marréveshjen e Ohrit; éshté edhe deklarata e
24 gushtit té viti 2015, e takimit tripalésh Shqipéri- Magedoni asokohe dhe Bullgari, né
konfirmim po té kétij géndrimi; éshté deklarata zyrtare e dhjetorit té vitit 2017, né pérfundim
té takimit té pérbashkét té dy qgeverive té mbajtur né Pogradec, ku né pikén 8 flitet garté pér
detyrimet gé ka vendi fginj né funksion té jetésimit t€ Marréveshjes sé Ohrit. Kété e lidh, po e
pérséris, me Kkriterin gé u pércaktua né Uells né vitin 2014 pér té vazhduar mé pas me veté
platformén politike té partive shgiptare né Magedoni e késhtu me radhé.

Prandaj, duke pérfunduar kété pjesé, qé ka lidhje me substancén e késaj marréveshjeje
gé ne do té kalojmé sot, duke mos i hequr asnjé presje pjesés substanciale qé ka béré
Departamenti i sé Drejtés Ndérkombétare né Ministriné e Jashtme, uné mendoj se duhet té jemi
té kujdesshém pér ta béré si¢c duhet kété dokument, sepse ka té béjé me politikén toné shtetérore
dhe nuk éshté thjesht njé marréveshje ndérkombétare e radhés, gé ne po e kalojmé sot kétu.

Faleminderit!



Mimi Kodheli — Faleminderit, zoti Bushati!

Dua té nénvizoj se pér shkak té precedentit té krijuar, e ripérséris, dy vjet e ca mé paré,
lidhur me faktin se cili komision do té ishte pérgjegjés, do té ishte problematike, mbase, qé ky
precedent té thyhej dhe té vihej né udhé té drejté, ashtu si té gjithé biem dakord, gé Komisioni
pér Politikén e Jashtme duhej té ishte komisioni pérgjegjés. Shkak i kétij precedenti vazhdon
ta mbajé né kété linjé edhe procedurén e ratifikimi té protokollit té traktatit t€¢ Atlantikut té
Veriut pér rastin e Magedonisé, duke pasur parasysh rastin e Malit té Zi mé paré.

Urdhéroni, nénkryetar!

Tritan Shehu - Faleminderit!

Uné do ta ndaja né dy pjesé fjalén time.

Sé pari, pa dyshim, do té deklaroj votim pro, jo vetém timen, por té té gjithé kolegéve,
besoj, sepse ngjarja e sotme éshté njé ngjarje e madhe. Té arrihet té ratifikojmé hyrjen e
Magedonisé sé Veriut né NATO éshté njé ngjarje e madhe, e shumépritur, pas shumé
pérpjekjeve té béra né shumé vjet.

Ndaj té njéjtin mendim me zotin Bushati pér ato gé tha, pikérisht sepse kétu nuk kemi
té b&jmé me njé grup shqiptarésh, por kemi té b&jmé me njé pérpjekje té madhe, té njé popullsie
té téré, e cila u bé forca vendimtare pér futjen e Magedonisé sé Veriut né NATO.

Pa vullnetin, pa forcén, pa insistimin, pa pérpjekjet e médha, pa Marréveshjen e Ohrit
nuk mund té arrihej sot né kété dité gé ai vend té ishte vend anétar i NATO-s. Té gjithé i dimé
véshtirésité, interferencat e brendshme apo té jashtme pér ta penguar kété proces, por mé né
fund Kkjo u arrit.

Uné e konsideroj njé ngjarje t&é madhe dhe shumé té réndésishme pér até vend, pér
Shqipériné dhe pér rajonin, pér shqiptarét kudo qé jané. Pérfitoj nga rasti dhe dua té béj njé
homazh kétu qé nga Arbér Xhaferri deri té kolegu yné gé éshté né krye sot, Ali Ahmeti, pér
gjithé cka kané béré né kété periudhé dhe gé kané arritur deri kétu, jo thjesht futjen e atij vendi
né NATO, por edhe ndryshimin e fundit kushtetues, ku u arrit qé edhe gjuha shqipe té jeté
gjuhé zyrtare dhe kjo ka njé domethénie té€ madhe. Ky fakt tregon até ¢ka béri faktori shgiptar
shtetformues né até vend.

Nga ana tjetér uné dua t’ua kujtoj té gjithéve se pér kété gjé ka njé kontribut t&€ madh
politika joné si Shqipéri, gé nga viti 1992, me forcimin e stabilitetit né rajon, duke gené faktori
kryesor i stabilitetit né rajon, politika joné, e cila konsiston dhe ka konsistuar gjithmoné vetém
me njé vizion pér integrimin rajonit né BE, pér ruajtjen e térésisé territoriale té ¢cdo vendi, pér

moshapjen pérséri té konflikteve t¢é médha té ndryshimit té kufijve, politiké e bazuar né



principin e zhvleftésimit té kufijve né rrugén e integrimit europian dhe né zerimin e tyre pastaj,
kur ne té gjithé bashke jemi brenda BE-sé.

Cdo devijim nga kjo politiké, pa dyshim do té ishte njé aventuré e rrezikshme gé do
té largonte nga NATO-ja, jo vetém ne, pro edhe vende té tjera gé u futén sot, por gé pérséri do
té paraqgitnin njé rrezikshméri nga até, té cilét e gjenerojné si pasojé e njé teorie shumé té
rrezikshme té Beogradit, qé nga argatét e tyre né Prishtiné dhe né Tirané dhe me pupacét e
vendosur né krye té ministrive toné kérkojné té na devijojné nga rruga joné e stabilitetit rajonal.

Né kété kuptim uné dhashé votén pro dhe u deklarova getésisht pér kété gjé, por dua
té them pjesén tjetér. Fatkeqgésisht, ngjarja e sotme, diskutimi i sotém, relacioni i sotém kané
njé domethénie.

Uné nuk e konsideroj lapsus hegjen e Komisionit té Jashtém si faktori kryesor. Uné
nuk e konsideroj lapsus relacionin e paragqitur, i cili &shté njé dizastro e vérteté, pavarésisht se
ne do ta miratojmé kété proces. Uné nuk e konsideroj lapsus mungesén sot kétu té ministrit té
ri t& Jashtém, i cili duhej té ishte kétu sot gé té prezantohej, té prezantonte ideté e veta pér
Ministriné e Jashtme, pavarésisht se mund té jeté edhe Kryeministér, padyshim, té paraqgiste
edhe kété arritje té madhe.

Zoti ministér i Jashtém nuk ka nevojé té fshihet skutave, zoti ministér i Jashtém nuk
ka pse té zhduket, zoti ministér i Jashtém nuk ka pse té shtyjé qé té higet roli kryesor i
Komisionit té Jashtém, ku duhej té vinte veté ai dhe nuk kishte pse ta fuste Ministriné e Jashtme
né té tilla ¢grregullime, né té tilla anarki dhe t&8 mos bénte veprime té tilla antikushtetuese, té
cilat rrezikojné réndé pozicionin e Shqipérisé, poziciononin toné né NATO, marrédhéniet
brenda NATO-s dhe na béjné gesharaké edhe brenda NATO-s, edhe brenda BE-sé, edhe me
partnerét tané, duke na béré pastaj t&é humbim edhe rolin toné lider gqé kemi pasur né rajon gjithé
kéto vjet pér stabilitetin e rajonit, pér t’i kaluar Ky rol Serbisé dhe Vugicgit.

Pra, uné e shoh me shumé seriozitet kété gjé, e shoh si njé gjé té pérgatitur dhe té
mirémenduar, né suazén e pupacéve qé jané vendosur pér té cuar né njé anarki té ploté, té re,
ndoshta té gjithé rajonin.

Ne si opozité do té paragesim hapat tané legalé pér kété gjé, brenda pak ditésh, dhe do
té kérkojmé njé diskutim té gjeré, por sot desha té shprehja indinjatén time dhe shgetésimin tim
té madh pér kété devijim té funksioneve té Ministrisé sé Jashtme, e cila né kété ményré ndoshta
mund té shkojé drejt zhdukjes sé saj dhe té kalimit né njé drejtori prané kryeministrisé. Mbase
do té ishte mé miré késhtu se, té paktén, nuk béhemi mé shumé gesharaké me pupacé gjithandej,

duke i cuar né vend té ministrave.



Krahas vlerésimit dhe miratimit té ploté gqé kam dhe gé kemi pér marréveshjen, uné
shpreha sot kéto shgetésime.

Faleminderit!

Mimi Kodheli — Faleminderit, nénkryear!

Uné nuk e di pér cilét pupacé e Kishit fjalén, nénkryetar.

(Diskutime pa mikrofon)

Té& mbaroj uné mé paré.

E para, kjo nuk ishte pyetje.

E dyta, kjo ishte retoriké.

E treta, kérkoj kétu nga ana juaj q€ ofendimet t’i 1€émé jashté kétij ambienti ku ne
punojmé, se nuk éshté njé karakteristiké e kétij komisioni kjo gjé, pértej asaj cka ka kapluar
klasén politike sot, qé shpalos gjithé njohurité qé ka mbi fjalorin shqiptar.

Urdhéroni, zonja Hysi, pér proceduré!

Vasilika Hysi — Procedurén e kam pér gjuhén dhe etikén e komunikimit né kété
komision. Ndihem e kegardhur qé profesor Shehu pérdori kété terminologji. Eshté e réndg, aq
mé tepér qé po diskutojmé njé céshtje qé ka interes publik. Né bazé té Kodit té Sjelljes nuk
lejohet gjuha joparlamentare, prandaj do té kérkoja gé té kérkonit ndjesé pér gjuhén gé
pérdorét.

Faleminderit!

(Diskutime pa mikrofon)

Mimi Kodheli — Zoti Shehu, ju e merrni fjalén kur t’jua jap uné. Zonja Hysi foli pér
proceduré.

(Diskutime pa mikrofon)

Tritan Shehu — Sé pari, uné mendoj se ndjesé duhet té kérkojné ata, té cilét marrin
dekretet e Presidentit sikur té jené karta bakalli, i marrin dhe ia japin tjetrit krejt pa problem.

Posti i ministrit, zonjé, éshté post nominal, pérgjegjésité jané nominale, atributet jané
nominale dhe ai gé e pranon, padyshim gé kthehet né njé pupac.

Faleminderit!

Mimi Kodheli — Urdhéroni, zoti Ervin Bushati!

Ervin Bushati — Mé vjen miré gé té kemi lartésiné e pozicionit gé na jep detyra dhe
komisioni pér kété mbledhje solemne dhe duhet té rrimé né lartésiné e kétij solemniteti dhe té
mos mbahemi mend si njé mbledhje lapsus, se lapsus vetém njéjés ka, nuk ka as shumés. Mos

ta béjmé edhe ne sikur jemi mé té réndésishém se sa ngjarja para sé cilés jemi sot, njé ngjarje

historike pér Shqipériné, pér Ballkanin, pér NATO-né. Ko éshté njé dité shumé e réndésishme
né disa dimensione.

Mendoj se kétu duhet té thuhen fjalét mé pozitive dhe kam pérshtypjen se po té marrim
edhe zbardhjen e asaj qé éshté théné né Komisionin e Jashtém té Greqisé, duhet té keté pasur
diskutime mé konstruktive né Greqi se sa diskutimet né komision toné.

Eshté njé lajm shumé i miré Ky, pér Shqipéring, né radhé té paré, éshté njé lajm shumé
I miré pér rajonin, patjetér edhe pér NATO-n.

Ka mé shumé nevojé Magedonia, Ballkani dhe Shqipéria pér NATO-n, se sa ka nevojé
NATO-ja pér Magedoning, pér Shqipériné apo pér Ballkanin, sepse nuk éshté thjesht njé
aleancé ushtarake, por éshté njé garanci pageje dhe prosperiteti né njé zoné si Ballkani, pér njé
shtet si Shqipéria, apo edhe Magedonia, shtete té vogla gé gjithmoné kané gené né udhékryqin
e pérplasjeve té médha historike, etnike, territoriale. Garancia e ombrellés sé NATO-s éshté nj
vleré shumé mé e madhe se sa pér shtetet e tjera, gé jané t€ médha dhe mund té mbahen thjesht
me peshén dhe siguriné e tyre.

Eshté njé vulé pér Ballkanin dhe gjithé territorin, ag mé tepér gé vjen né njé moment
historik pér té gjithé ne, ka té bé&jé me integrimin né njé shoqéri mé té drejté, né njé shoqéri
bazuar mbi shtetin ligjor, né njé shogéri me parime europiane, mé té integruar né NATO dhe
mé té integruar né BE.

Kjo éshté njé dité e madhe pér Shqipériné, pér shqiptarét, pér rajonin, sepse, po té
kemi parasysh, né€ prill t€ vitit 2017, n€ até€ q€ u quajt “e enjtja e pérgjakshme”, forcat regresive
u pérpogén té ndalin procese té tilla, ashtu si¢ do té pérpigen edhe né té ardhmen té ndalin
procese té tjera integruese té Ballkanit, té shqiptaréve né NATO, né BE. Pra, sot jem né njé
dité té madhe. Né mé pak se dy vjet Magedonia ka béré njé progres té tillé t& admirueshém, té
mrekullueshém, éshté njé progres i vérteté, sepse para dy vjetésh Magedonia ishte né njé
udhékryq té rrezikshém, ndérsa sot ne jemi né njé dité t€ madhe, historike pér rajonin, pér
shqiptarét, késhtu qé shpresoj té kalojmé sa mé shpejt n€ votim. Le t’i 1€émé diskutimet
patriotike, t¢ médha, frymézuese pér né seancé dhe té ruajmé frymén e pozitivitet dhe té
solemnitetit gé ka kjo mbledhje sot.

Faleminderit!

Mimi Kodheli — Faleminderit, deputeti Ervin Bushati!

Udhéroni, nénkryetarja Gjosha!

Klajda Gjosha — Faleminderit, zonja kryetare!

Né ményré absolute kétu nuk ka asnjé diskutim nése do té votohet pro apo kundér. Jo

vetém né Komisionin e Politikés sé Jashtme, por mendoj né Kuvendin e Shqipérisé té gjitha

votat, 140 vota do té shkojné pro kétij traktati jashtézakonisht té réndésishém pér aderimin té
Magedonisé sé Veriut né NATO, por gé i hap rrugé, pse jo, edhe procesit té integrimit té kétij
vendi, i cili ka vuajtur ndér vite.

Uné mendoj se marréveshja e arritur sé fundmi ka gené jo vetém historike, por ka
gené edhe e jashtézakonshme, ka gené me sakrifica shumé té médha nga veté politikanét e
Magedonisé sé Veriut, por edhe nga faktori shqiptar dhe kétu bie plotésisht dakord me zotin
Bushati, relatorin e késaj ¢éshtjeje, qé patjetér kjo do té duhet té theksohet né relacion.

E ftoj Ministriné pér Europén dhe Punét e Jashtme gé ta rishikojé, ta plotésojé
relacionin, sepse ka réndési té vecanté pér t’i dhéné faktorit shqiptar até &, né fakt, meriton,
réndésiné e arritjes sé késaj marréveshjeje historike. Kjo nuk éshté pér linjé patriotike. Nuk
mbahem si ndonjé politikane nacionaliste apo me gjuhé té theksuar nacionaliste, por mendoj
qé éshté e denjé gé né relacion patjetér té citohet dhe té vendoset roli i faktorit shqiptar né gjithé
kété arritje dhe marréveshje kaq té réndésishme.

Kjo nuk éshté njé marréveshje kuadér, nuk éshté dicka gé shpeshheré ne e shohim
copy-paste né marréveshjet e tjera gé vijné dhe kalojné né kété komision. Edhe uné ndaj té
njéjtin mendim me zotin Shehu, gé patjetér do té kishim dashur prezencén e ministrit né kété
komision, i takonte, né fakt, té prezantohej ky traktat nga ministri i ri pér Europén dhe Punét e
Jashtme, i cili, fatkegésisht, e dorézoi detyrén né pak minuta. Po, mendoj se kjo marréveshje e
meritonte ardhjen e tij né kété Komision edhe pér veté réndésiné gé ajo ka.

Votat tona jané pro, por besoj se duhen pranuar edhe disa kritika gé e b&jné mé té miré
politikén toné té jashtme dhe nuk e démtojné até.

Faleminderit!

Mimi Kodheli — Faleminderit, nénkryetare!

Me théné té drejtén, kétu né Komisionin e Politikés sé Jashtme ka dy ministra gé kané
gené pjesé e Samitit té Uellsit, ku jané vendosur disa piketa té réndésishme gé lidhen me
Marréveshjen e Ohrit dhe jo vetém, késhtu gé ky komision e tejkalon prezencén e njerézve gé
pasur modestisht doré né arritjen kétu ku jemi sot dhe pér ¢ka po diskutojmé.

Edhe ju, zoti Kogi, keni gené zévendésministér dhe e keni ndihmuar ish- ministrin e
Mbrojtjes né kété proces. Ky nuk éshté rasti i zonjés zévendésministre apo gjithé zotérinjté e
tjeré kétu prezenté, ushtaraké dhe drejtoré, e diné pér ¢ka po flas.

Urdhéroni, zoti zévendésministér!

Petro Kogi — Sigurisht, ka gené kénagési, zonja Kodheli, té bashképunoja me ju.

Mé lejoni, sé pari, té them se mungesa e té gjitha argumenteve né relacionin shogérues,

sigurisht gé justifikohet me procedurén e pérshpejtuar gé éshté ndjekur né rastin e miratimit té

kétij protokolli pér anétarésimin e Magedonisé sé Veriut né NATO, por uné besoj se diskutimi
i ish-ministrit Bushati ishte vértet shterues dhe uné e mbéshtes pér gjithé argumentet gqé hodhi
si relator i kétij projektligji, por uné besoj se nuk éshté lapsus, do té shpresoja té jeté lapsus
fakti qé Shqipéria paskésh ndjekur politikén e mosndryshimit t€ kufijve qé nga ’92-shi, gé nga
koha e Jugosllavisé. Né qofté se do té ndigej kjo politiké, sot nuk do té kishim njé Kosové té
pavarur, por do té kishim njé realitet, i cili do té ishte ndryshe, pér sa u pérket gjithé interesave,
jo vetém gjeostrategjike, por edhe interesave té dités sé shqiptaréve.

Késhtu gé, uné e kuptoj interesin pér patriotizém té opozités, lidhur me debatin gé po
zhvillohet pér njé ide té hedhur nga presidenti Thaci pér korrigjim kufijsh mes Serbisé dhe
Kosovés, por uné besoj se kjo éshté njé temé tjetér dhe nuk éshté vendi sot pér ta pérmendur.

Le té shpresojmé gé€ kjo ¢éshtja ¢ "92-shit vértet té jeté njé lapsus.

Mimi Kodheli — Faleminderit, zoti Zévendésministér!

Uné dua té komplimentoj kolegun Ervin Bushati, gé tha se, nga latinishtja, fjala
“lapsus” nuk ka shumés. Duhet t€ kesh njohuri t€ thella né€ latinisht qé e di kété gjé.

Eshté e drejté gé té vijné momenti i miratimit té kétij projektligji.

Uné ju falénderoj singerisht pér ¢ka diskutuam!

Kush &shté dakord me projektligjin “Pér ratifikimin e protokollit t€ Traktatit té
Atlantikut t€ Veriut pér aderimin e Republikés s€ Maqgedonisé sé Veriut”?

Miratohet.

Neni 1.

Pro? Kundér? Abstenim?

Miratohet.

Neni 2.

Pro? Kundér? Abstenim?

Miratohet.

Votojmé projektligjin né térési.

Pro? Kundér? Abstenim?

Miratohet.

Faleminderit, pér prezencén!

Mbyllet mbledhja.

Puné té mbaré!

MBYLLET MBLEDHJA

